
	A’ cuimhneachadh

· Cò sgioba dham bi Blake a’ cluich?

· Cuin a bhios an stadium ùr a’ fosgladh?

Caibideil 1.1
	A’ cur gu feum

Mìnich na rudan a tha eadar-dhealaichte eadar Blake agus Dan, mar eisimpleir beachdaich air:
· Na dachaighean aca

· An nàdar aca

· Na beachdan aca

· Na comasan aca

· Na rudan aca
Caibideil 1.2


	A’ tuigsinn
Mìnich na h-abairtean a leanas nad fhaclan fhèin:
· Ann am prìobadh na sùla
· Faigh na trustair
· Bha cridhe Blake na bheul

Caibideil 1.3
	A’ cruthachadh

Sgrìobh aithris pàipear-naidheachd a’ toirt geàrr-chunntas air an fhiosrachadh a th’ ann an Caibideil 1 mun stadium ùr. Cuir ann beachdan bho chluicheadair ball-coise no dhà mun ghnothach.

Caibideil 1.4  


	A’ cuimhneachadh

· Dè na rudan a chuir eagal air Blake?
· Dè na fuaimean a chuala Blake?

Caibideil 2.5
	A’ cur gu feum

Lorg eisimpleirean ann an Caibideilean 1 & 2 far a bheil Blake nas dàna na Dan.
Caibideil 2.6


	A’ tuigsinn

Lorg gnàthasan-cainnt sam bith ann an Caibideil 2 a tha a’ sealltainn mar a tha na caractaran a’ faireachdainn, nan inntinn no nam bodhaig.

Caibideil 2.7
	A’ cruthachadh

Sgrìobh earrann air na bha a’ dol tro cheann agus na smuaintean a bhiodh aig Blake nuair a bha e na chrùban ‘s an cù faisg air.

Caibideil 2.8  

	A’ luachadh

“Bha e mar gun robh làmh fhuar air faighinn na bhroinn agus gun robh i a’ fàsgadh an èadhair a-mach às a sgamhan.”

Dè do bheachd air a’ chànan a tha an t-ùghdar a’ cleachdadh an seo airson faireachdainnean a mhìneachadh.

   Caibideil 2.9
	A’ luachadh

Saoil dè nì Mgr Vilman nuair a chì e ainm Bhlake air a’ bhall?

Dè na dòighean anns am faodadh Mgr Vilman grèim fhaighinn air Blake?

Caibideil 2.10


	A’ cruthachadh

Cruthaich postair a dh’fhoillsicheadh na poilis ag iarraidh eucoireach le dealbh Mgr Vilman air. Leugh Caibideil 2 gu cùramach ‘s dèan cinnteach gu bheil a h-uile pìos fiosrachaidh anns an dealbh agad.

Caibideil 2.11  

	A’ luachadh

Nad bheachd-sa dè mholadh

· a mhàthair

· a’ choidse

· Dan

do Bhlake a dhèanamh leis an fhiosrachadh a fhuair e a-mach mu Mhgr Vilman?
Caibideil 3.24 


	A’ cruthachadh

“Chaidh crith tro Bhlake. Bha fios aige gum bu chòir dha tionndadh agus falbh, ach bha rudeigin ga chumail an siud.” (d12)

1. Tha Blake eadar dà bharail dè bu chòir dha a dhèanamh. Obraich cuide ri caraid, aon duine a’ cruthachadh argamaid airson teicheadh agus an duine eile a’ cruthachadh argamaid airson fuireach.
Caibideil 2.12
	A’ cur gu feum/A’ luachadh
 Dè do bheachd air an t-seòrsa duine a th’ ann am Mgr Vilman?
Mìnich seo le eisimpleirean bhon teacsa.
Caibideil 2.13


	A’ luathadh
“Chaidh crith tro Bhlake. Bha fios aige gum bu chòir dha tionndadh agus falbh, ach bha rudeigin ga chumail an siud.” (d12)

Dè nad bheachd-sa a bu chòir do Bhlake a dhèanamh? Carson? 
Caibideil 2.14
	A’ cruthachadh

Dèan suas bileag chasaidean a chuireadh na poilis an aghaidh Blake agus Dan nam biodh fios aca dè rinn iad anns an stadium ùr. 

Caibideil 2.15
  


	A’ cuimhneachadh
· Dè an latha air an do thòisich cùisean aig toiseach Caibideil 3?
· Carson a bha màthair Bhlake a’ rànaich?

Caibideil 3.16

	A’ cuimhneachadh

· Dè thuirt màthair Bhlake gu sràiceil?

· Dè na dh’fheumas Mamaidh de dh’airgead?

· Dè an tachartas sònraichte a bhios ann ann an cola-deug eile?

· Càit a bheil Granaidh a’ fuireach?

Caibideil 3.17

	A’ tuigsinn

· Dè an fhianais a th’ ann gun robh màthair Bhlake troimh-a-chèile?
· Dè th’ aig màthair Bhlake an aghaidh iasad fhaighinn?

· Carson nach eil Blake airson gluasad gu taigh Granaidh? 
· Ciamar a dh’aithnicheas tu gu bheil Blake fo uallach?

Caibideil 3.18

	A’ dèanamh anailis
· Ciamar a tha ball-coise ag atharrachadh na triom anns a bheil Blake?

· Dè am fiosrachadh a bharrachd a thug an sgrìobhadair dhuinn mu Mhgr Vilman ann an Caibideil 3? Ciamar a tha thu a’ faireachdainn mu dheidhinn air sàillibh seo? 

· A bheil truas agad ri Blake às dèidh dhut seo fhaighinn a-mach. Ma tha, carson? 
Caibideil 3.19  


	A’ cur gu feum/A’ luachadh
Thoir eisimpleirean den cho-fhaireachdainn a tha eadar Blake agus a mhàthair agus eisimpleirean eile far a bheil iad a’ faireachdainn eadar-dhealaichte bho chèile mun t-suidheachadh.
Caibideil 3.20
	A’ luachadh
· Dè mholadh tu do Bhlake a dhèanamh? Mìnich.

· Am moladh tu do Bhlake an t-airgead a ghabhail? Mìnich.

· Nam bu tusa Blake, ciamar a bhiodh tu a’ faireachdainn? Mìnich.

· Ciamar a bhios Granaidh Bhlake a’ faireachdainn nuair a chluinneas i gu bheil an nighean a’ smaoineachadh air gluasad a-staigh còmhla rithe?  Dè do bheachd?
Caibideil 3.21


	A’ tuigsinn

 Dè na prìomh rudan a tha a’ fàgail Bhlake ann an droch staing?
Caibideil 3.22

	A’ luachadh

Dè a’ bhuaidh a th’ aig a bheatha phearsanta air na smuaintean aig Blake a thaobh moladh Mhgr Vilman aig deireadh Caibideil 3.

Caibideil 3.23  

	A’ cuimhneachadh

Dè an ‘cùmhnant’ a bha Mgr Vilman a’ tairgsinn do Bhlake?

Cò thuirt Mgr Vilman ris a’ choidse a bh’ ann?

Caibideil 4.25

	A’ tuigsinn

Dè na duilgheadasan a chì thu air thoiseach air Blake ma leigeas e seachad an geama?

Caibideil 4.26

	A’ dèanamh Anailis
Dèan liosta den h-uile argamaid a th’ aig Mgr Vilman airson an geama a leigeil seachad?

Caibideil 4.27

	A’ luachadh

Dè do bheachd air

“an co-dhùnadh seo fhàgail an urra ri fortan “

san t-suidheachadh seo agus anns an fharsaingeachd? 

Caibideil 4.28  

	A’ cur gu feum
Leugh d31.  Dè an dòigh a th’ aig an ùghdar air teanntachd a chruthachadh na sgrìobhadh?

Caibideil 4.29
	A’ tuigsinn
Dè na smuaintean agus na draghan a bhios air Blake aig deireadh Caibideil 4?
Caibideil 4.30

	A’ luachadh
“Tha an sgrìobhadair air faireachdainn làidir a thogail annam.” Dèanaibh deasbad air a’ chuspair seo.
Caibideil 4.31

	

	A’ cur gu feum
Dè an fhianais a th’ ann gun robh Blake a’ fairechdainn nearbhasach air td32-33?

Caibideil 5.32 


	A’ tuigsinn
Lorg faclan sam bith a tha co-cheangailte gu sònraichte ri ball-coise.

Caibideil 5.33

	A’ dèanamh anailis
Thàinig tionndadh san stòiridh a rinn soilleir do Bhlake gum feumadh e droch gheama a chluich.
Dè thachair agus carson a bha e a’ faireachdainn nach b’ urrainn dha a dhol air ais air na bha Mgr Vilman ag iarraidh air a dhèanamh? 
Caibideil 5.34


	A’ tuigsinn
· Carson a choisich Blake “gu slaodach far na pàirce?”

· Dè rinn Blake airson an coidse a chumail toilichte?

Caibideil 5.35  

	A’ cruthachadh

Cruthaich deich builgeanan-smaoineachaidh            airson Blake a’ sealltainn mar a tha a bheachdan ag atharrachadh eadar an tadhal fhaighinn agus am pìos far a bheil e a’ faicinn coltas Mhgr Vilman.
Caibideil 5.36
	A’ tuigsinn
Tagh na h-abairtean bhon teacsa a tha a’ sealltainn nach eil Mgr Vilman idir air a dhòigh!

Caibideil 5.37

	A’ cur gu feum

Nam biodh tusa ann an àite Dan, dè chanadh tu ri Blake?

Caibideil 7.46


	A’ cruthachadh

Sgrìobh litir gu Blake bho “agony aunt/uncle” a’ toirt dha comhairle air dè bu chòir dha a dhèanamh?

Caibideil 7.47


	A’ luachadh
’S e cnag na cùise san nobhail seo gu bheil duilgheadasan inbhich air guailnean gille òg. 
A bheil thu a’ smaointinn gun còrd seo ri leughadairean òga? Carson?
Caibideil 6.28 
	A’ luachadh
“Bha Blake na ghaisgeach.”

Dèanaibh còmhradh air a bheil seo fìor no fada bhuaithe?

Caibideil  6.39


	A’ dèanamh anailis
Dè na rudan ann an Caibideil 6 a bha iongantach agus ris nach biodh dùil agad?

Caibideil 6.40
	A’ dèanamh anailis

Dè an diofar a th’ ann eadar na bhios Blake agus a mhàthair a’ faicinn nuair a choimheadas iad air Mgr Vilman anns an dachaigh aca?

Caibideil 6.41  



	A’ tuigsinn
Dè tha Blake airson a dhèanamh dha na cluicheadairean eile air an sgioba airson dèanamh suas airson na rinn e? 

Dè do bheachd phearsanta air seo mar dhòigh air adhart?

Caibideil 7.42
	A’ tuigsinn
· Carson a tha Blake a’ faireachdainn aonarach ged a tha e an lùib mòran dhaoine?

· Tha Blake den bheachd nach eil Dan a’ tuigsinn carson a ghabh e an t-airgead?  Carson?
Caibideil 7.43


	A’ dèanamh anailis
Dè na casaidean suarach a chuir Blake agus Dan an aghaidh a chèile nuair a chaidh iad far a chèile gu dubh?

Ann am beachd Dan ciamar a tha Blake agus athair coltach ri chèile?
Caibideil 7.44
	A’ tuigsinn
Dè na h-uallaichean a bharrachd a tha air tighinn air Blake ann an Caibideil  6-7 nach robh air ann an Caibideil 5?

Caibideil 7.45  



	A’ luachadh
“Cha do dh’inns Dan dhan choidse mar a rinn Blake air sàillibh gur e deagh charaid a th’ ann”

A bheil thu ag aontachadh ris a’ bheachd seo? Mìnich.

Caibideil 8.48
	A’ dèanamh anailis
Cò an duine a thàinig air d60?

Ciamar a tha e ag atharrachadh a h-uile sìon?
Caibideil 8.49


	A’ luachadh
Cò as coireach gu bheil Blake gu bhith air a’ bheinge airson a’ chiad leth, Blake, an coidse no Mgr Vilman?

Obraichibh ann an triùir, gach duine a’ bruidhinn às leth chuideigin às an liosta gu h-àrd agus dèanaibh deasbad air cò as coireach.
Caibideil  8.50

	A’ dèanamh anailis
Dè an “dòigh eile” a th’ ann an ceann Blake aig deireadh Caibideil 8.
Caibideil 8.51   

	A’ luachadh

Ciamar a bha thu a’ faireachdainn nuair a leugh thu duilleagan td65-67?

Caibideil  9.52
	A’ dèanamh anailis

Ciamar a tha an cloc a’ toirt buaidh air faireachdainnean Bhlake agus an leughadair?
Caibideil 9.53


	A’ tuigsinn
Mìnich nad fhaclan fhèin an dràma a tha air tòiseachadh ann an Caibideil 9.

Caibideil 9.54
	A’ tuigsinn
Dè an dubhan a dh’fhàg an sgrìobhadair aig deireadh Caibideil 9?

Caibideil 9.55   



	A’ luachadh
A bheil an sgrìobhadair soirbheachail ann a bhith a’ glacadh ùidh an leughadair agus ga chumail anns an leabhar seo?
An do ghlac an leabhar seo d’ aire chun na h-aon ìre bhon toiseach thuige seo no a bheil pìosan ann a tha a’ seasamh a-mach nas làidire na an còrr dheth? Ma tha, dè na pìosan as làidire a th’ ann?
Caibideil 9.56
	A’ cur gu feum
Dè tha thu an dùil a tha Blake a’ dol a chantail ris an t-sluagh anns an stadium?
Caibideil 9.57



	A’ tuigsinn
Dè na riosgan a ghabh Blake nuair a dhearbh e dhan t-sluagh dè bha fainear do Mhgr Vilman? Dè dh’fhaodadh tachairt dha?
Caibideil 10.58

	A’ dèanamh anailis
A bheil gaisgeach anns an stòiridh? Ma tha, cò agus carson?
Caibideil 10.59

	A’ tuigsinn
Dè na faireachdainnean a bh’ ann an cridhe Mamaidh nuair a chunnaic i Blake às dèidh dhi an òraid aige a chluinntinn?
Caibideil  10.60

	A’ cuimhneachadh
Dè bha an coidse ag iarraidh air Blake a dhèanamh air a’ phàirce?
Caibideil 10.61   


	A’ luachadh
Am biodh tusa air mathanas a thoirt do Bhlake mar a thug a charaidean agus an coidse? Nam biodh/mura biodh, carson?
Caibideil 10.62
	A’ cur gu feum
Dè an seòrsa duine a th’ anns a’ choidse. Bruidhinn air a h-uile rud a tha thu air fhaighinn a-mach mun nàdar aige?

Caibideil 10.63


	A’ tuigsinn
Dè an diofar a nì e do bheatha Bhlake agus dha mhàthair gum bi e a-nis a’ cluich do Sgioba Òg United?
Caibideil  10.64
	A’ luachadh
Dè do bheachd air a’ cho-dhùnadh a tha aig deireadh an leabhair? 

Carson a tha e cho cumanta gum biodh deireadh toilichte aig a’ chuid as motha de leabhraichean?

Caibideil 10.65   

